
RÝMI / FERLI
Markmið verkefnisins Rými/Ferli er að sýna mismunandi vinnurými og 
ólíka verkferla fólks með því að heimsækja vinnurými þeirra. Verkinu er 
miðlað með ljósmyndum, texta og myndbandi en verður þá einnig sett 
upp í bók og á heimasíðu. Engin ein ákveðin starfsgrein var tekinn til 
skoðunnar heldur var leitast við að sækja heim mismunandi einstaklinga, 
allt frá rithöfundum til rallýkappa. Verkefnið dregur fram hvernig fólk 
býr til vinnurými og mótar verkferla sína með hlutum, skapandi hugsun, 
minningum og fleiru sem gerir það að verkum að fólk þykir vænt um 
vinnurými sín sem um leið endurspegla það sjálft og hefur áhrif á vinnu 
þeirra.

Mynd 1/ Vinnustofa Sara Riel



INNGANGUR
Á landi eins og Íslandi þar sem hraðinn í þjóðfélaginu er mikill og 
breytingar örar – og við missum oft sjónar á því sem verður á vegi okkar 
og hvað er að gerast í kringum okkur –  þá eru staðir sem hafa að geyma 
áhugaverðar manneskjur og hluti mikilvægir. Það eru vinnurými fólks, 
staðir þar sem fólk eyðir stærstum hluta af deginum til að vinna sína vinnu 
eða skapa eitthvað sem tengist þeirra hæfileika eða ástríðu. Þessir staðir 
eru oft mjög persónulegir og reynir fólk hvað það getur að gera staðina að 
sínum eigin til þess að því líði vel og geti einbeitt sér að því sem þau eru að 
gera um leið og þau hafa öll áhöld fyrir hendi. 
	 Vinnurými eru oft staðir sem við fáum ekki að skyggnast inní og það 
að sjá hvaða hluti fólk tekur með sér í þessi rými og hvernig það raðar upp 
rýminu er mjög einstaklingsbundið, þar sem einn vill hafa allt hreint, fínt og 
skipulagt þar vill annar vera í rými þar sem er „skipulögð óreiða“, það er að 
segja: mikið af hlutum sem gætu litið út fyrir að vera útum allt. Enn aðrir 
vilja hafa rýmin mjög lítil þar sem allt er fyrir hendi og auðvelt að ná í allt 
á meðan aðrir vilja hafa stór rými þar sem það er pláss fyrir allt og nóg af 
rými til að athafna sig innan. 
	 Það er ekki síður merkilegt að skoða hvernig vinnuferlið er hjá fólki: 
hvar þau byrja, hvernig fólk heldur sér við efnið og hvernig verkið er klárað. 
Þetta getur verið tilfinning eða reynsla af því að gera sína vinnu eða verk og 
ferlið þeirra hefur þróast í gegnum árin til að skila af sér hinni bestu vinnu 
og að spara tímann sem fer í hvert verk. Minningar geta haft mikil áhrif á 
það hvernig við vinnum og hvernig við setjum upp vinnaðstöðuna okkar, 
hvort sem það eru ljósmyndir eða hlutir sem minna okkur á af hverju við 
gerum eitthvað eða eitthvað sem gefur okkur innblástur fyrir því sem við 
gerum. Allt þetta hefur áhrif á hvernig við skilum frá okkur vinnunni og 
hvernig við höfum rýmið sem við vinnum í. Hvort sem að þú ert rallýkappi 
sem vilt hafa mikið af tækjum og tólum til að gera við bíla eða listamaður 
sem vill hafa hreint í kringum sig og ganga að hlutunum þar sem þeir eru 
og hafa mikið skipulag. þá eigum við það öll sameiginlegt að vilja líða vel 
þar sem við eyðum mestum tíma okkar, hvort sem það sé níu til fimm eða 
kvöld eða um helgar.



HUGMYND
Þegar ég byrjaði að hugleiða lokaverkið mitt þá var það fyrsta sem ég 
hugsaði að gera eitthvað sem ég hefði áhuga á og helst að nota bæði 
ljósmyndun og grafíska hönnun til að gera verkið. Ég vann lengi að tveim 
hugmyndum. Önnur snérist um að búa til minningabækur þar sem maður 
gæti haft ljósmyndir, skrifað texta og geymt litla hluti í – en Lóu og Atla 
fannst það ekki nægilega mikil hönnun og að efnið þyrfti að vera til staðar 
og var ég sammála því. Hin hugmyndin var að gera ljósmyndabók um 
allskonar fólk og setja hana upp með einhverri grafík. Úr þessum tveim 
hugmyndum varð til Rými og Ferli, þar sem ég rannsaka vinnurými, 
verkferli og minningar hjá allskonar fólki.

Mynd 2/ Vinnubók

Mynd 3/ Vinnubók



FERLI OG 
FRAMKVÆMD
Ég byrjaði að gera lista af fólki sem ég hafði áhuga á að tala við og reyndi 
að finna sem fjölbreyttasta hópinn af fólki. Ég byrjaði á að fara í gegnum 
listafólk, tónlistafólk og hönnuði. En ég vildi samt fara aðeins lengra 
og tala við fólk sem væri ekki endilega í skapandi greinum en væri þó 
með áhugaverð vinnurými. Til þess að athuga hvernig spurningarnar og 
myndatakan myndu kæmu út þá gerði ég prufutöku þar sem ég prófaði 
spurningarnar og nokkrar útfærslur á myndunum og myndbandinu. Ég 
fór að heimsækja fólk og gekk það mjög vel. En það var oft mjög erfitt að 
finna tíma sem hentaði en þegar það heppnaðist þá tók heimsóknin frá 
klukkstund upp í tvær klukkustundir. Ég byrjaði á að taka myndina, tók 
ljósmyndir, vidjó og settist síðan niður með fólkinu og tók viðtal við það 
þar sem ég spurði spurninganna. Eftir ellefu heimsóknir var ég komin með 
efnið sem mig vantaði til þess að fara að vinna úr og setja saman bókina.
	 Ég vildi hafa textan léttan og skemmtilegan, þar sem ég segi frá því 
hvernig mín reynsla var að koma í heimsóknir til fólksins og svörin við 
spurningunum settar upp þannig að ég segi frá samtalinu okkar og bæti 
síðan tilvitnunum þar sem þær eiga við. Hönnunin á bókinni átti að vera 
byggð í kringum textann og ljósmyndirnar, lesandi ætti að gera sér grein 
fyrir rýminu þegar þeir væru búnir að lesa textann og skoða myndirnar. Í 
bókinni samhliða því að lesa um rýmin hjá allskonar fólki er líka hægt að 
skoða ferlið mitt við gerð bókarinnar og grunnvinnuna sem ég gerði áður en 
ég byrjaði. Ég valdi appelsínugula litinn sem er framan á bókakápunni og á 
nokkrum stöðum inní bókinni vegna þess að mér fannst hann passa vel við 
efnið í bókinni, þar sem ég reyni að sýna frammá rýmin hjá fólki sem eru 
hlýleg á sinn hátt og fannst mér appelsínuguli liturinn lýsa hlýleikanum vel 
og kom vel út með hvíta og svarta litnum. 
	 Það er mikilvægt að hafa textann læsilegan og að meginmálstextinn 
sé vel uppsettur, ég valdi letrið sabon af þeim sökum serif letur sem er 
mjúkt, fallegt og ekki of gamaldags. Í haus letrinu valdi ég Brandon sem 
mér fannst passa vel fyrir hönnunina á bókinni. Heimasíðan var hönnuð í 
stíl við bókina sama letur, sömu litir og svipuð uppsetning á myndunum. 
Ég nota ekki sömu myndir sem eru í bókinni til að sýna aðeins meira af 
rýmunum á heimasíðunni og þar getur fólk líka horft á vidjóin og kynnst 
fólkinu í bókinni betur. Með þessum miðlum bókinni, heimasíðunni, 
myndböndum og ljósmyndum fær fólk vonandi tilfinninguna fyrir 
rýmunum og fólkinu sem er verið að ræða við. 



UPPSETNING
Við fengum tæpa viku til þess að setja sýninguna upp í Hafnarhúsinu, 
en fyrir það vorum við búinn að ræða við sýningastjórann og fá úthlutað 
pláss. Ég var með skýra mynd af því hvernig ég vildi að uppsetningin hjá 
mér væri. Ég tók stóran hvítan stöpul og lagaði hann til, málaði og pússaði. 
Þar ætlaði ég að hafa Ipad þar sem fólk gæti skoðað heimasíðuna, bókina, 
plöntu og bolla merktan verkefninu. Við hliðina á stöplinum hengdi ég 
stórt sjónvarp á vegginn og þar spiluðust vidjóin sem ég hafði tekið upp í 
viðtölunum. Ég vildi búa til smá svæði þar sem fólk gæti komið og skoðað 
verkið í rólegheitum og virkilega notið efnisins. Salurinn sem við fengum 
var stór og bjartur og gátum við sett upp flotta sýningu og allir fengu 
það pláss sem þeim vantaði án þess að vera að troðast inná næsta pláss. 
Markús sýningastjóri var virkilega þægilegur og hafði mikinn skilning fyrir 
breytingum á sýningunni hjá okkur og var fljótur að koma með lausnir á 
öllum vandamálum. Sýningin gekk mjög vel og voru allir þeir sem ég talaði 
við mjög ánægðir með uppsetninguna og nutu þess að skoða hana.

Mynd 4/ Pappírar og skipulag



Mynd 5/ Sýning

Mynd 6/ Sýning Mynd 7/ Sýning

Mynd 8/ Sýning Mynd 9/ Sýning



LITIÐ UM ÖXL
Þetta var langt, erfitt en skemmtilegt ferli þar sem ég var að vinna verkefni 
sem ég hef hugsað um að gera mjög lengi og kynntist frábæru fólki og þeirra 
vinnurýmum á meðan ég vann það. Það er alltaf mikilvægt að halda sér í 
vinnunni þegar maður fær svona langan tíma til að vinna verkefni og þá er 
mikilvægt að áhuginn sé fyrir hendi og að efnið sem þú ert að vinna með 
er skemmtilegt. Ég eyddi miklum tíma í að hugsa um hvaða fólk ég ætti að 
tala við og hafði samband við mikið af fólki og margir voru uppteknir og 
aðrir höfðu ekki samband tilbaka, en ég er mjög ánægður með fólkið sem 
ég fékk í verkefnið og hefði ekki getað beðið um skemmtilegra fólk. Eftir 
heimsóknirnar komst vinnuferlið í gang og ég gat farið að púsla efninu 
saman, vinna myndböndin og ljósmyndirnar. Þá var ég líka komin með 
skýrari mynd á það sem ég var að gera sem vakti áhuga minn ennþá meira.
 	 Þetta var lærdómsríkt verkefni og í hvert skipti sem ég heimsótti 
nýja manneskju þá lærði ég margt um ólík vinnuferli og vinnurými. Ég var 
mjög ánægður með útkomuna en hefði viljað tala við fleiri og haft aðeins 
meiri tíma til að vinna í hönnuninni á bókinni, þrátt fyrir að vera mjög 
ánægður með hana þá má alltaf gera hlutina betur, bæta við og breyta. 
Hugmyndavinnan gekk vel og fannst mér allt vera komið mjög fljótlega 
þegar ég byrjaði að vinna í undirbúningsvinnunni fyrir þetta verkefni, 
tímafrekast var að reyna að finna tíma til að hitta á fólkið en þegar það var 
komið tók heimsóknin 1-2 klst. 
	 Það sem ég vildi að ég hefði byrjað fyrr á var að skoða prentmál og 
frágang betur, ég var svo upptekinn að vinna í að safna efninu saman og 
síðan að vinna úr efninu að ég hugsaði lítið um þau mál. Þegar ég loksins 
fór að skoða það þá kom það í ljós að ég gat ekki prentað bókina eins og 
ég vildi nema að minnka bókina töluvert og ég var ekki tilbúinn til þess, ég 
vildi að hún yrði stór svo að myndirnar myndu njóta sín. En þetta bjargaðist 
og bókin kom úr prentun nokkrum dögum fyrir lokaskilin og allt gekk eins 
og í sögu, en það er mjög mikilvægt að hafa þessa hluti á hreinu til að halda 
utanum hvað þetta er að fara að kosta og þetta getur breytt hönnun og 
lokaútkomu prentverksins. 
	 Rými og ferli er verkefni sem ég gæti haldið áfram með. Haldið úti 
heimasíðunni og heimsótt vinnurými fólks og skrásett rýmin og ferlin. Nóg 
er að taka af áhugaverðu fólki og stöðunum sem þau vinna á.



NIÐURSTAÐA
Þetta verkefni hentaði mér rosalega vel og náði ég að nýta þekkingu mína 
í ljósmyndun, mynböndum og grafík við framkvæmdina á þessu verkefni 
og var ég mjög ánægður með útkomuna. Ég lærði líka gríðarlega margt af 
þessu ferli þar sem þetta er fyrsta bókin sem ég geri alveg sjálfur frá byrjun 
til enda þá var margt sem ég las mér til um og fékk hjálp frá prentaranum 
með hvað kæmi best út. En ferlið var mjög skemmtilegt og lærdómsríkt, öll 
vandamál sem komu upp leystust og þegar eitthvað var ekki hægt þá fannst 
sambærileg lausn á því. 
	 Uppsetningin á sýningunni var skemmtileg og fengum við mikið 
frelsi í að setja upp sýninguna og unnum mjög vel með sýningastjóranum 
Markúsi sem vildi að við myndum taka virkan þátt í öllu ferlinu sem var 
mjög áhugavert. Við tókum stórar ákvarðanir saman og hlutirnir smullu 
ótrúlega vel saman. Sýningin varð ótrúlega flott margir að vinna með letur, 
bækur en samt mikil fjölbreytni í gangi á henni líka. 
	 Í enda dagsins þá náðist verkefnið á tíma, sýningin fór upp og allt 
gekk eins og í sögu á endanum og ég á eftir að líta tilbaka með bros á vör 
og þakklátur fyrir að þetta sé búið en tek reynsluna með mér úr þessu 
lokaverkefni og þessum þrem árum sem ég hef verið í listaháskólanum sem 
hafa verið ómetanleg í reynslu og lærdómi. Ég hlakka til að fara að nýta 
mér kunnáttuna og allt sem við höfum verið að gera á þessum þrem árum 
með frábærum kennurum og skemmtilegum hóp af fólki með mér í bekk. 
Maður er alltaf að læra og hættir því aldrei og fer þetta verkefni og árin 
þrjú í reynslubankann og á eftir að nýtast manni vel á veginum sem er 
framundan.


